
 

Hverfissjóður Reykjavíkurborgar 

Úthlutunarreglur 

 

1. gr.  

Tilgangur sjóðsins er að efla félagsauð, samstöðu og samvinnu íbúa í hverfum 
Reykjavíkurborgar, stuðla að fegrun hverfa, auknu öryggi og auðgun mannlífs með 
fjölbreyttum hætti þannig að tekið sé mið af þörfum íbúa. Sjóðurinn styrki einkum 
hverfisbundin félagasamtök, íbúa og aðra þá sem vilja leggja sitt af mörkum og standa fyrir 
hverfistengdum verkefnum/viðburðum með framangreind markmið til hliðsjónar.  

2. gr. 

Styrkir úr sjóðnum skulu veittir til hverfistengdra verkefna sem samræmast tilgangi sjóðsins, 
sbr. 1. gr. Styrkir úr sjóðnum ná fyrst og fremst til hverfisráða Reykjavíkurborgar. 

Reykjavíkurborg getur sett sérstök skilyrði um styrkveitingar úr sjóðnum, svo sem að lögð 
verði áhersla á tiltekin málefni eða málaflokka. Þá geta hverfisráð sett skilyrði um einstaka 
styrkveitingar úr sjóðnum, s.s. að styrkur skuli greiddur út í fleiri greiðslum en tveimur, og að 
framkvæmdum verði lokið innan tiltekinna tímamarka.  

3. gr. 

Sjóðnum skal skipt milli hverfisráða til úthlutunar. Skipting fjármagns milli hverfisráða verði 
á þann hátt að helmingi fjármagnsins verði skipt jafnt milli hverfa og helmingi í samræmi við 
íbúafjölda.  

4. gr. 

Auglýst skal eftir umsóknum um styrki fyrir 1. apríl ár hvert. Skrifstofa borgarstjóra og 
borgarritara heldur utan um auglýsingar í samráði við hverfisráð og þjónustumiðstöðvarin. 

5. gr. 

Ákvörðun um úthlutun úr sjóðnum skal tekin af viðkomandi hverfisráði. Styrkirnir skulu 
greiddir út í samræmi við reglur Reykjavíkurborgar um styrki. 

6. gr. 

Ekki er veittur styrkur til reglubundins reksturs eða reglubundins launakostnaðar. 

7. gr. 

Einstaklingar, félagasamtök, fyrirtæki og stofnanir geta sótt um styrki úr sjóðnum. Stofnanir 
Reykjavíkurborgar eða starfsmenn þeirra geta ekki sótt um styrki í sjóðinn en geta verið 
samstarfsaðilar í verkefnum sem aðrir sækja um styrki til. 



 

8. gr. 

Umsækjendur sækja um styrki úr sjóðnum með því að fylla út eyðublöð á vef 
Reykjavíkurborgar. Í umsóknum um styrki skal taka fram nafn, kennitölu og heimilisfang 
ábyrgðaraðila. Umsóknum skal fylgja greinargerð um viðkomandi verkefni, markmið þess og 
framgang. Leggja skal fram kostnaðaráætlun og gögn þar að lútandi. Hafi umsækjendur áður 
fengið styrk frá Reykjavíkurborg skal fylgja greinargerð með upplýsingum um upphæð 
styrksins, ráðstöfun og nýtingu fjármuna.  

9. gr. 

Styrkir úr sjóðnum eru greiddir út þegar samningar hafa verið undirritaðir. Endurgreiða skal 
veitta styrki þegar fyrir liggur að þeim hefur ekki verið varið í tilgreindar 
framkvæmdir/verkefni, innan þeirra tímamarka sem ákveðin eru við úthlutun eða, í þeim 
tilvikum sem það er ótilgreint, innan tveggja ára frá styrkveitingu. Hafi styrkur ekki verið 
sóttur innan árs frá úthlutun fellur hann niður.  

10. gr. 

Styrkþegar skulu skila Reykjavíkurborg greinargerð um ráðstöfun styrksins. Greinargerð skal 
skilað á þar til gerðu eyðublaði á heimasíðu Reykjavíkurborgar, þegar viðkomandi verkefni er 
að fullu lokið í samræmi við styrksamning styrkþega og Reykjavíkurborgar.  

11. gr. 

Styrkþegar skulu ávallt birta merki Reykjavíkurborgar í kynningarefni og láta þess getið að 
verkefnið hafi hlotið styrk úr sjóðnum og frá hvaða hverfisráði.  

 

Samþykkt í borgarráði [Dags.] 

 



Reykjavík, 7. mars 2018
R18010402

Stjórnkerfis- og lýðræðisráð

       

Hverfissjóður Reykjavíkurborgar - úthlutunarreglur - umsagnir

Á fundi stjórnkerfis- og lýðræðisráðs þann 29. janúar sl. var samþykkt, sbr. 5. lið 
fundargerðar, að vísa drögum að úthlutunarreglum Hverfissjóðs Reykjavíkurborgar til 
umsagnar hverfisráða og íbúasamtaka Reykjavíkurborgar. 

Umsagnir hafa nú borist og eru þær meðfylgjandi.

Sandra Dröfn Gylfadóttir
e.u.

     

Hjálagt:
Umsagnir hverfisráða og íbúasamtaka um drög að úthlutunarreglum Hverfissjóðs Reykjavíkurborgar



 
 
 
Stjórnkerfis- og lýðræðisráð, 
Sandra Dröfn Gylfadóttir.                                                                               
 
 
 
 
 
 
 
 
Á fundi hverfisráðs Árbæjar sem haldinn var þann 6. febrúar 2018, var m.a. gerð eftirfarandi 
umsögn: 
  
 
 

Hverfisráð fagnar framkomnum drögum að úthlutunarreglum um Hverfasjóð og 
gerir ekki efnislegar athugasemdir við drögin en gerir tillögu að breyttu orðalagi.  
 

 
 
 

Reykjavík 19. febrúar 2018. 
 
 
 

Virðingarfyllst, 
f.h. hverfisráðs Árbæjar, 

 
 
 
 
 
 
 

_______________________________________ 
Sólveig Reynisdóttir, framkvæmdastjóri  

Þjónustmiðstöðvar Árbæjar og Grafarholts 
 
 
 
 
 
 
 
 
 
 
 
 
 
 
 



Hverfisráð Árbæjar frh:  
 
 
Tillögur til orðalagsbreytinga á úthlutunarreglum. 
 
#01.  Fyrirsögn: 
 „Hverfissjóður Reykjavíkurborgar“ falli niður.  Í stað þess komi: 
 „Hverfasjóður Reykjavíkurborgar“. 

Skýring:  Reykjavíkurborg er skipt í mörg hverfi og sjóðnum ekki  ætlað einu 
ákveðnu hverfi;  því er eðlilegra að nota fleirtölu í nafninu.  

#02.  2. gr. 2. ml. 
 2. ml. falli út og umorðist svo: 

„Styrkir úr sjóðnum veitast fyrir milligöngu hverfisráða Reykjavíkurborgar.“ 
Skýring:  Með vísan til  2. mgr. 2. gr. og  5. gr., svo og 4. gr., þá verður hlutverk 
hverfisráða skýrara en með orðalaginu: „...ná fyrst og fremst til .....“. 

#03.  8. gr.  4. ml. 
Lokaorð 4. ml. (og 8. gr.)  „...nýtingu fjármuna.“   falli út og í þess stað  komi: 
„...nýtingu hans.“ 
Skýring:  Það er eðlilegt að vísa beint til styrksins en einhverra óskilgreindra 
fjármuna, sem má túlka á ýmsa vegu. 

#04.  9. gr.  2. ml. 
2. ml. endi á orðunum:  „.....sem ákveðin eru við úthlutun.“ og það sem þar er 
fyrir aftan falli út. 
Nýr 3. ml.: 
„Sama gildir í þeim tilvikum þegar tímamörk eru ótilgreind, þá skal endurgreiða 
innan tveggja ára frá styrkveitingu.“ 
Skýring:  Þegar tímamörk eru t.d. 1 ár eða 3 ár þá gilda þau en ef engin 
tímamörk eru sett er viðmiðið ávallt 2 ár.  Þar sem um tvenns konar ákvæði er 
að ræða verður að telja eðlilegt að mörkin séu skýr. 
 
Flutningsmaður: 
Hörður Gunnarsson  PhD 
Hverfisráði Árbæjar, 
Áheyrnarfulltrúi Framsóknar og flugvallarvina. 

 



 
 
Stjórnkerfis- og lýðræðisráð, 
Sandra Dröfn Gylfadóttir.                                                                               
 
 

Reykjavík, 20.02.2018 
 

 
 
Hverfisráð Breiðholts:  
 
Á fundi hverfisráðs Breiðholts sem haldinn var þann 20. febrúar 2018 voru gerðar engar 
athugasemdir um umsögn um drög að úthlutunarreglum fyrir hverfissjóð Reykajvíkurborgar. 



 
 
 
Stjórnkerfis- og lýðræðisráð, 
Sandra Dröfn Gylfadóttir.                                                                               
 
 
 
 
 
 
 
 
Á fundi hverfisráðs Grafarholts og Úlfarsárdals sem haldinn var þann 12. febrúar 2018, var m.a. 
gerð eftirfarandi umsögn: 
  
 
 

 Hverfisráð Grafarholts og Úlfarsárdals fagnar úthlutunarreglunum og gerir engar 
athugasemdir við þær.   
 
 
 

 
 
 

Reykjavík 6. mars 2018. 
 
 
 

Virðingarfyllst, 
f.h. hverfisráðs Grafarholts og Úlfarsárdals, 

 
 
 
 
 

_______________________________________ 
Sólveig Reynisdóttir, framkvæmdastjóri  

Þjónustmiðstöðvar Árbæjar og Grafarholts 



Hverfisráð Hlíða – athugasemdir 

 Reykjavík, 2. mars 2018  

Hverfissjóður Reykjavíkurborgar Úthlutunarreglur  

  

1. gr.   

Tilgangur sjóðsins er að efla samstöðu og samvinnu íbúa í hverfum Reykjavíkurborgar, stuðla 
að fegrun hverfa, auknu öryggi og auðgun mannlífs með fjölbreyttum hætti þannig að tekið sé 
mið af þörfum íbúa. Sjóðurinn styrki einkum hverfisbundin félagasamtök, íbúa og aðra þá sem 
vilja leggja sitt af mörkum og standa fyrir hverfistengdum verkefnum/viðburðum með 
framangreind markmið til hliðsjónar.   

2. gr.  

Styrkir úr sjóðnum skulu veittir til hverfistengdra verkefna sem samræmast tilgangi sjóðsins, 
sbr. 1. gr. Styrkir úr sjóðnum ná fyrst og fremst til hverfisráða Reykjavíkurborgar. Óskýr 
tilgangur setningar, hvað þýðir að styrkir úr sjónum nái fyrst og fremst til hverfisráða Rvk? 

Reykjavíkurborg getur sett sérstök skilyrði um styrkveitingar úr sjóðnum, svo sem að lögð verði 
áhersla á tiltekin málefni eða málaflokka. Þá geta hverfisráð sett skilyrði um einstaka 
styrkveitingar úr sjóðnum, s.s. að styrkur skuli greiddur út í fleiri greiðslum en tveimur, og að 
framkvæmdum verði lokið innan tiltekinna tímamarka.   

3. gr.  

Sjóðnum skal skipt milli hverfisráða til úthlutunar. Skipting fjármagns milli hverfisráða verði 
á þann hátt að helmingi fjármagnsins verði skipt jafnt milli hverfa og helmingi í samræmi við 
íbúafjölda.   

4. gr.  

Auglýst skal eftir umsóknum um styrki fyrir 1. apríl ár hvert. Skrifstofa borgarstjóra og 
borgarritara heldur utan um auglýsingar í samráði við hverfisráðin. Spurning með að setja inn 
hér tímamörk á umsóknir, auglýst ekki síðar en 1.apríl 

5. gr.  

Ákvörðun um úthlutun úr sjóðnum skal tekin af viðkomandi hverfisráði. Styrkirnir skulu 
greiddir út í samræmi við reglur Reykjavíkurborgar um styrki. Tilgreina hér tíma sem 
Hverfisráð hefur til ákvörðunartöku eftir að umsóknarfrestur er liðinn.  

6. gr.  

Ekki er veittur styrkur til reglubundins reksturs eða reglubundins launakostnaðar.  

7. gr.  

Einstaklingar, félagasamtök, fyriræki og stofnanir geta sótt um styrki úr sjóðnum. Stofnanir 
Reykjavíkurborgar eða starfsmenn þeirra geta ekki sótt um styrki í sjóðinn en geta verið 
samstarfsaðilar í verkefnum sem aðrir sækja um styrki til.  



  
  

8. gr.  

Umsækjendur sækja um styrki úr sjóðnum með því að fylla út eyðublöð á vef 
Reykjavíkurborgar. Í umsóknum um styrki skal taka fram nafn, kennitölu og heimilisfang 
ábyrgðaraðila. Umsóknum skal fylgja greinargerð um viðkomandi verkefni, markmið þess og 
framgang. Leggja skal fram kostnaðaráætlun og gögn þar að lútandi. Hafi umsækjendur áður 
fengið styrk frá Reykjavíkurborg skal fylgja greinargerð með upplýsingum um upphæð 
styrksins, ráðstöfun og nýtingu fjármuna.  Ath. Á það ekki bara við um ef sótt er um styrk fyrir 
sama verkefni eða öll þau verkefni sem viðkomandi hefur fengið styrk fyrir?  

9. gr.  

Setja hér inn hver sér um að gera samninga og ber ábyrgð á þeim? Styrkir úr sjóðnum eru 
greiddir út þegar samningar hafa verið undirritaðir. Endurgreiða skal veitta styrki þegar fyrir 
liggur að þeim hefur ekki verið varið í tilgreindar framkvæmdir/verkefni, innan þeirra 
tímamarka sem ákveðin eru við úthlutun eða, í þeim tilvikum sem það er ótilgreint, innan 
tveggja ára frá styrkveitingu. Hafi styrkur ekki verið sóttur innan árs frá úthlutun fellur hann 
niður.   

10. gr.  

Styrkþegar skulu skila Reykjavíkurborg greinargerð um ráðstöfun styrksins. Greinargerð skal 
skilað á þar til gerðu eyðublaði á heimasíðu Reykjavíkurborgar, þegar viðkomandi verkefni er 
að fullu lokið í samræmi við styrksamning styrkþega og Reykjavíkurborgar.   

11. gr.  

Styrkþegar skulu ávallt birta merki Reykjavíkurborgar í kynningarefni og láta þess getið að 
verkefnið hafi hlotið styrk úr sjóðnum.   

  

Samþykkt í borgarráði [Dags.]  

  



  









Stjórnkerfis- og lýðræðisráð 
 
 
 

Reykjavík, 6. mars 2018 
 
Hverfisráð Miðborgar 
 
Efni: Umsögn um úthlutunarreglur hverfissjóðs 
 
Hverfisráð Miðborgar gerir ekki athugasemdir við drög að úthlutunarreglum hverfissjóðs 
Reykjavíkurborgar.  
 
Hverfisráð Miðborgar 



Stjórnkerfis- og lýðræðisráð 
 
 
 

Reykjavík, 8. janúar 2018 
 
 
Efni: Umsögn um úthlutunarreglur hverfissjóðs 
 
Hverfisráð Vesturbæjar hvetur til að umsóknartímabil séu fleiri en eitt yfir árið og mögulegt 
að sækja um að minnsta kosti að vori og hausti.  
 
 

Hverfisráð Vesturbæjar 
 
 



Stjórnkerfis- og lýðræðisráð 
 
 

19. febrúar 2018 
 

 

Efni: Umsögn um drög að úthlutunarreglum um hverfissjóð Reykjavíkur 

Við í íbúasamtökum Árbæjar, Ártúnholts og Seláss erum ánægð með þessar reglur og 
uppsetningu  

á þeim.  

En viljum samt gagnrýna tímamörkin á umsókarfrestinum þar sem okkur finnst hann of seint 
á árinu.  

Stórar hverfishátíðar eru farnar í vinnslu á febrúar/mars og þá er mjög óþægilegt að vita ekki  

hvort fjárveiting frá RVK sé samþykkt eður ei. 

 

Íbúasamtök Árbæjar, Ártúnsholts og Seláss 

 



 Íbúasamtök Kjalarness 

Íbúasamtök Kjalarness  kt.620202-5330  

 

Umsögn um Hverfissjóð 

Um leið og við fögnum auknu fé til hverfissjóðs og að hvert hverfisráð úthluti styrkjum 
í sínu hverfi viljum við vekja athygli á misræmi í drögum að úthlutunarreglum.   

Í greinum nr. 3 og 5. er  kveðið á um hlutverk hverfisráðs en í 8. grein er síðan eins 
og hlutverki þeirra sé lokið. 

Til að undirstrika ábyrgð hverfisráðs á úthlutun úr sjóðnum færi betur að 5.gr. kæmi á 
eftir þeirri núverandi 8.gr.  Einnig að skýrt kæmi fram í 8.gr. að umsóknin sem fyllt er 
út á vef Reykjavíkurborgar fari til afgreiðslu hjá viðkomandi hverfisráði.   

Þá vantar einnig með öllu að geta um ábyrgð og hlutverk hverfisráðs í 10.gr.  Þar ætti 
að koma fram að viðkomandi greinargerð fari til hverfisráðs sem síðan geri grein fyrir 
niðurstöðum úthlutunur t.d.  til Borgarráðs.  

 

Virðingarfyllst 

Sigþór Magnússon 

Formaður Íbúasamtaka Kjalarness 

Búagrund 13 

116 Reykjavík (Kjalarnesi) 

s. 8597669 



 
Stjórnkerfis- og lýðræðisráð 
 
 

Reykjavík, 27. febrúar 2018 
 

 

Efni: Umsögn um drög að úthlutunarreglum um hverfissjóð Reykjavíkur 

Stjórn Íbúasamtaka miðborgar fór yfir drög að úthlutunarreglum hverfissjóðs Reykjavíkur á 
fundi sínum þann 27. febrúar. Stjórn ÍMR gerir engar athugasemdir við drögin 
 
 

Íbúasamtök Miðborgar 
 



 

 

Hverfisráð Kjalarness:  

Reykjavík, 9. mars 2018 

 

Efni: Umsögn um úthlutunarreglur fyrir hverfissjóð Reykjavíkurborgar:  
 
Hverfisráð Kjalarness er sammála áherslum sem fram koma í 1. gr. um tilgang sjóðsins, þ.e. að efla 
samstöðu og samvinnu íbúa í hverfistengdum verkefnum. Einnig að styrkja skuli íbúa í viðkomandi 
hverfi og hverfisbundin félagasamtök.  
 
Í 2. gr. er óljóst er hvað átt er við með setningunni "Styrkir úr sjóðnum ná fyrst og fremst til 
hverfisráða Reykjavíkurborgar" og þarf að skýra hana betur. Er t.d. átt við að landfræðileg mörk 
hverfanna í hverju tilviki séu þau sömu og hverfisráða?  
 
Hverfisráð Kjalarness telur að meiri sveigjanleiki þurfi að vera í skiptingu fjármagns milli hverfisráða 
og að æskilegt sé að í 3. gr. komi  "Við skiptingu fjármagns milli hverfisráða gildir sú meginregla að 
helmingi fjármagnsins verði skipt jafnt milli hverfa og helmingi í samræmi við íbúafjölda. Hægt er að 
víkja frá reglunni ef rökstuddar óskir berast frá einstökum hverfisráðum" í stað "Skipting fjármagns 
milli hverfisráða verði á þann hátt að helmingi fjármagnsins verði skipt jafnt milli hverfa og helmingi í 
samræmi við íbúafjölda".    
 
Hverfisráð Kjalarness bendir á að Kjalarnes nær yfir mjög stórt svæði og íbúar eru um 1000. Með 
vísan til 1. gr. um tilgang sjóðsins sem er meðal annars að stuðla að fegrun hverfa og auknu öryggi er 
nauðsynlegt að gera ráð fyrir að verkefni á Kjalarnesi geti verið fjárfrekari en í öðrum hverfum vegna 
mjög dreifðrar byggðar.  
 
Æskilegt er að fram komi í reglunum hvaða stofnanir borgarinnar munu annast umsýslu styrkjanna. 
Fram kemur að það sé Reykjavíkurborg, en fram til þessa hafa þjónustumiðstöðvar annast umsýsluna. 
Ekki kemur fram hvort svo verði áfram eða að um miðlæga umsýslu verði að ræða.  

Fyrir hönd hverfisráðs Kjalarness, 
Sigríður Pétursdóttir  

